
GOUVÈNÈ CUOMO ANONSE APLIKASYON YO DISPONIB KOUNYE A POU 

DEZYÈM SERI FON $30 MILYON BETTER BUFFALO 
 

Nou ankouraje òganizasyon kominotè ak devlopè prive yo pou aplike pou 
finansman pou envesti nan revitalizasyon anba lavil Buffalo 

 
Gouvènè Andrew M. Cuomo jodia te anonse ke aplikasyon finansman disponib nan 
dezyèm seri Fon $30 milyon Better Buffalo. Fon Better Buffalo se yon konpozan 
enpòtan nan Buffalo Billion, e li angaje pou pwojè yo ki ankouraje dansite ak kwasans 
sou koridò transpòtasyon yo epi revitalize distri katye komèsyal yo. Aplikasyon yo ki gen 
delè 28 Mas, disponib la e wap jwenn yon kat sou sit yo la. 
 
“Kòm ekonomi Lwès New York kontinye grandi, nou dwe asire ke Buffalo gen yon anba 
lavil solid ak dinamik avèk kapasite pou l sant prensipal la,” Gouvènè Cuomo te 
deklare. “Finansman sa ap ede kontinye pwogrè sa epi asire ke Buffalo rete yon vil kap 
avanse.” 
 
Fon Better Buffalo a enpòtan pou ankouraje redevlopman anba lavil Buffalo, atire yon 
mendèv dinamik ak amelyore aksè a travay ansanm avèk opòtinite edikasyon. Premye 
seri fon Better Buffalo a te atribye yon total $11,722,500 a 21 pwojè. Aplikan yo pou seri 
sa ka chèche sibvansyon ak fon prè renouvlab pou youn oswa de inisyativ: Devlopman 
ki Oryante sou Transpò oswa Ri Prensipal Buffalo yo.  
 
Devlopman ki Oryante sou Transpò 
 
Envesti nan devlopman ki oryante sou transpò ap konekte sant aktivite Buffalo avèk 
youn lòt pou ede bati repitasyon vil la kòm yon vil dinamik, kap pwospere avèk ekipman 
modèn ak enfrastrikti, ki byen fèt ak bon katye, ak yon laj varyete atou ki aksesib pou 
tout rezidan yo.  
 
Jiska $2 milyon nan eka finansye disponib pou pwojè yo ki ankouraje itilizasyon transpò 
plizyè-modèl ak stimile aktivite pyeton grasa biznis ak sèvis ki oryante sou katye, bon 
jan kalite espas piblik ak pasaj pyeton aksesib. Rejyon ki vize pou devlopman sa nan 
yon distans mache ¼ kilomèt de arè transpò Buffalo sou Bailey Avenue, Grant Street, 
Main Street, Niagara Street, Utica Street ak koridò Fillmore Avenue.  
Inisyativ Buffalo Main Streets 
 
Renove bilding yo ak amelyore espas piblik yo enpòtan pou revitalize avèk siksè distri 

biznis istorik ak katye plizyè-itilizasyon nan ak ozalantou Buffalo.  
 
Sibvansyon yo klase apati $50,000 a $500,000 e yo disponib pou asosyasyon biznis 
katye ak non-pwofi yo nan Vil Buffalo ki pral renove kèk nan espas ki pwomèt nan zòn 
anba lavil la. Inisyativ Buffalo Main Streets ap vize Allentown, Bailey, 
Broadway/Fillmore, Chippewa Street, East Delavan, Elmwood Village, Fillmore/MLK, 
Grant/Amherst, Grant/Ferry, Hertel, Jefferson Avenue, Kaisertown, Lovejoy, Lower 
Niagara/Lakeview, Main Street, Seneca-Caz, South Park, Tonawanda/Ontario ak Upper 
Niagara Street.  
 
Prezidan, PDG ak Komisè Empire State Development Howard A. Zemsky te 
deklare: “Avèk sibvansyon ki vize finansman pwojè devlopman a plizyè-itilizasyon, Fon 
Better Buffalo a ap revitalize koridò komèsyal Buffalo epi fè rezidan yo retounen nan 
katye yo nan vil la. Avèk premye seri fon an ki deja ap ranfòse kominote nou yo, 
dezyèm seri sa ap ede pou garanti avni ekonomik Buffalo.”  
 
Komisè New York State Homes & Community Renewal Jamie S. Rubin te deklare: 
“Sou lidèchip Gouvènè Cuomo nap travay pou pote nouvo lavi nan kominote yo epi fè 
yo vin atreyan, kote ki abòdab pou viv ak travay. HCR kontan dèske li fè pati nan re-
demaraj Buffalo e nap rete tann pou n wè vil sa kontinye pwospere.”  
 
Ko-Prezidan Konsèy Devlopman Ekonomik Rejyonal Lwès New York Satish K. 
Tripathi, ak Prezidan Inivèsite nan Buffalo, te deklare: “Enfrastrikti efikas ak 
revitalize, kominote ki aksesib ap ogmante atraksyon jeneral rejyon Buffalo pou biznis. 
Inisyativ sa, avèk angajman Gouvènè Cuomo, kontinye pou devlope byen imen ak fizik 
nan Lwès New York sa ki pral akselere inovasyon ak stimile yon kominote kap 
pwospere.”  
 
Majistra Vil Buffalo Byron Brown te deklare: “Lajan sa konekte opòtinite travay ke 
Buffalo Billion te kreye pa sant katye yo toupatou nan Buffalo. Si pa gen sant katye solid 
ak amelyorasyon kalite lavi angajman finansman sa a ofri, Buffalo Billion pap kapab rive 
atenn tout potansyèl li. Gouvènè Cuomo merite kredi pou apwòch konpreyansif ke li te 
fè pou devlopman ekonomik ki enkliziv pou tout rezidan Buffalo yo.” 
 
Senatè Tim Kennedy te deklare: “Kòm Lwès New York ap kontinye eksperimante yon 
kwasans san parèy, Fon Better Buffalo a ap bay yon atansyon enpòtan ak nesesè ki 
santre sou kwasans entelijan. Nou vle ke gen koneksyon ant zòn kote moun yo ap 
travay, viv ak pase tan lwazi yo. Yon strateji ki byen planfiye ap bay rezilta nan katye ki 
dinamik kap bay zòn ki ansekirite pou fanmi yo viv, travay ak jwe. Inisyativ sa ap jwe 
yon wòl nan revitalizasyon Vil Buffalo.” 
 
Senatè Marc Panepinto te deklare: “Plis main streets ak katye pase anvan ap anmezi 
pou patisipe nan transfòmasyon Buffalo akoz de Fon Better Buffalo. Gouvènè Cuomo 
angaje pou envesti nan Buffalo grasa pwogram sa kap devkope vil ki pi solid ak 
dinamik.” 

Manm Asanble Michael Kearns te deklare: “Bèl, katye kap fonksyone byen ki lokalize 
nan yon zòn transpòtasyon fasil ki lwen de travay ki peye byen yo ap ajoute nan better 
Buffalo, se sa ki se objektif kreyasyon fon sa. Envestisman nan transpòtasyon an pral 
bay rezilta nan travay pou moun yo ki ka pa anmezi pou achte yon machin ak bay yon 
fason pou rezidan yo jwenn opòtinite edikasyon ki pral mennen a yon pi gwo opòtinite 
karyè. “ 
 
Mnam Asanble Crystal Peoples-Stokes te deklare: “Fon Better Buffalo te ede pote 
atansyon nan koridò komèsyal yo toupatou nan Vil Buffalo, kreye yon sinèji ak favorize 
kolaborasyon pou òganizasyon sa yo pou pataje lide ak pi bon pratik. Dezyèm seri 
finansman devlope sou elan ak siksè premye seri finansman an. Inisyativ Buffalo Billion 
Gouvènè Cuomo pou pote chanjman vizib nan peyizaj nou yo epi ankouraje 
envestisman prive toupatou nan Buffalo.” 
 
Manm asanble Sean Ryan te deklare: “Fon Better Buffalo ap ede devlope yon avni ki 
pi sèten pou rezidan yo ansanm avèk biznis yo nan Vil Buffalo. Lè nou konsantre sou 
amelyore katye yo epi asire ke yo byen konekte avèk nouvo djòb ansanm avèk sa ki 
egziste deja, fon Better Buffalo ap kontinye gwo pwogrè ekonomik ke nou te wè nan 
Buffalo ak nan Lwès New York. Inisyativ yo ki te kreye pa Buffalo Billion ap ede 
transfòme avni ekonomik nou an. Fon Better Buffalo a se pwochen etap nou bezwen 
kreye ak ranfòse gwo katye a plizyè itilizasyon yo, epi bay transpòtasyon fyab a lekòl ak 
travay.” 
 
Egzekitif Konte Erie Mark Poloncarz te deklare: “Avèk tout elan ak opòtinite travay 
kap devlope nan Buffalo, li enpòtan ke nou konnekte tou katye yo sou koridò transpò a 
ki egziste deja a nouvo djòb. Fon Better Buffalo a mete finansman anplas pou akonpli 
sa. Mwen remèsye Gouvènè a paske li rekonèt bezwen sa a.” 

